
বব্ৰুবাহ পৰ্ব্ব





দেখিয়ো বিভৱ কেনে পুত্ৰৰ তোমাৰ।

পাঞ্চ দিন আয়ু ৰৈল সকলে প্ৰজাৰ॥৫৮৬

আউৰ যত দিন আছে আছিলে ৰাজ্যত।

অপ্ৰয়াসে আয়ু ৰৈল অচিন্ত্য মহত॥

আমি সবো আছো জানো সুখ-ভোগ খাই।

সি ঠাইত বিপৰীত চিন্তা কৰে ধৰ্মৰায়॥৫৮৭

যজ্ঞৰ কাৰ্য্যত ভৈল ঠাৱৰৰ আউল।

ৰাজাৰ পাশক ভীম যায়োক সকাল॥

মাৱ দুই যাউক কুন্তীৰ সাথী হুই।

চিত্ৰাঙ্গদা উলুপীয়ো চলি যাউক দুই॥৫৮৮

ইঠাইত লোকৰ থাকিবাৰ নাহি কায।

তথা গৈয়া সাজোক যজ্ঞৰ যত সাজ॥

আমি সবো ইঠাইত থাকিবে নাহি কাৰ্য্য।

ঘোৰা মেলি দিয়োক মোক ৰাজ্যে ৰাজ্য॥৫৮৯

তুমি আমি বব্ৰুবাহ কাম বৃষকেতু।

সবেয়ো ফুৰিবো ঘোৰা ৰাখিবাৰ হেতু॥

হংসধ্বজ নৃপতি যতেক ৰাজাগণ।

আমাৰ লগত সবে কৰোক গমন॥৫৯০








কুন্তী-ভীম আদিৰ ওচৰত

বব্ৰুবাহনৰ ক্ষমা ভিক্ষা








কেশৱৰ বাণী শুনি অৰ্জ্জুনৰ সুত।

কুন্তীক সাদৰে দান দিলন্ত বহুত॥

